
1] bonam mulierem eorum que sunt intus dominari oportet, curam habentem omnium
secundum scriptas leges, non permittentem ingredi nullum si non vir perceperit,
timentem [5] precipue verba forensium mulierum ad corrupcionem anime. et que intus
sibi contingunt ut sola sciat, et si quid sinistri ab ingredientibus fiat, vir habet causam.
dominam existentem expensarum et sumptuum ad festivitates quas quidem vir
permiserit, expensis et vestimento ac apparatu minori [10] utentem quam eciam leges
civitatis precipiunt, considerantem quoniam nec questus vestimentorum differens forma
nec auri multitudo tanta est ad mulieris virtutem quanta modestia in quolibet opere et
desiderium honeste atque composite vite. etenim quilibet talis ornatus et elacio anime est,
et multo [15] cercius ad senectutem iustas laudes sibi filiisque tribuendo.

talium quidem igitur ipsa se inanimet mulier composite dominari. indecens enim viro
videtur scire que intus fiunt. in ceteris autem omnibus viro parere intendat, nec quicquam
civilium audiens, nec aliquid de hiis que ad nupcias spectare [20] videntur velit peragere.
sed cum tempus exigit proprios filios filiasve foras tradere aut recipere, tunc autem pareat
quoque viro in omnibus et simul deliberet et obediat si ille preceperit, arbitrans non ita
viro esse turpe eorum que domi sunt quicquam peragere, sicut mulieri que foris sunt
perquirere. [25] sed arbitrari decet vere compositam mulierem viri mores vite sue legem
inponi, a deo sibi inpositos, cum nupciis et fortuna coniunctos. quos equidem si
pacienter et humiliter ferat, facile reget domum, si vero non, difficilius. propter que decet
non solum cum contingit virum ad rerum esse [30] prosperitatem et ad aliam gloriam,
unanimem esse ac iuxta velle servire, verum eciam in adversitatibus. si quid autem in
rebus deerit vel ad corporis egritudinem aut ad ignoranciam anime esse manifestam, dicat
quoque semper optima et in decentibus obsequatur, preterquam turpe quidem agere [35]
aut sibi non dignum, vel memorem esse si quid vir anime passione ad ipsam peccaverit,
de nichilo conqueratur quasi illo hoc peragente, sed hec omnia egritudinis ac ighorancie
ponere et accidencium peccatorum. quantum enim in hiis quis diligencius obsequatur,
tanto maiorem graciam habebit [40] qui curatus extiterit, cam ab egritudine fuerit
liberatus. et si quid ei iubenti non bene habencium non paruerit mulier, multo magis
senciet a morbo curatus. propter que decet timere huiusmodi, in aliis autem multo
diligencius obsequi quam si empta venisset ad domum. magno enim precio [45] empta
fuit, societate namque vite et protectione liberorum, quibus nil maius nec sanctius fieret.
adhuc insuper si quidem cum felici viro vixisset, non quoque similiter fieret divulgata. et
quidem non modicum est uti bene prosperitate et non humiliter, verum eciam
adversitatem bene sufferre [50] multo magis merito honoratur. nam in multis iniuriis et
doloribus esse et nichil turpe peragere fortis animi est. orare quidem igitur decet in
adversitate virum non pervenire, si vero quicquam mali sibi contingat, arbitrari huic
optimam laudem esse sobrie mulieris, existimantem quoniam nec Alciste [55] tantam
acquireret sibi gloriam nec Penelope tot et tantas laudes meruisset, si cum felicibus viris
vixissent. nunc autem Admiti et Ulixis adversitates paraverunt eis memoriam
immortalem. facte enim in malis fideles et iuste viris, a diis nec immerito sunt honorate.
prosperitatis quidem enim [60] facile invenire participantes, adversitati non volunt
communicare non optime mulierum. propter que omnia decet multo magis honorare
virum et in verecundia non habere, si sacra pudicicia et opes animositatis filius secundum
Herculem non sequantur.Orpheus Fr.

[2][65] mulierem quidem ergo in quodam tali typo legum et morum oportet se custodire.
Vir autem leges a similibus adinveniat uxoris in usu, quoniam tamquam socia filiorum et
vite ad domum viri devenit, relinquens filios genitorum viri et sui nomina
habituros.quibus quid sanctius fieret aut circa que magis vir [70] sane mentis studebit,
quam ex optima et preciosissima muliere liberos procreare, senectutis pastores quasi



optimos et pudicos patris ac matris custodes ac tocius domus conservatores: quoniam
educati quippe recte a patre et matre sancte atque iuste ipsis utencium quasi merito boni
tient, hoc autem non [75] optinentes pacientur defectum. exemplum enim vite filiis nisi
parentes dederint, puram et excusabilem causam adinvicem habere poterant. timor ne
contempti a filiis, cum non bene viverent, ad interitum ipsis erit.

propter que enim nichil decet obmittere ad uxoris doctrinam, ut iuxta posse [80] quasi ex
optimis liberos valeant procreare. etenim agricola nichil omittit studendo, ut ad optimam
terram et maxime bene cultam, semen consumere, expectans ita optimum sibi fructum
fieri, et vult pro ea ut devastari non possit, si sic contigerit, mori cum inimicis pugnando:
et huiusmodi mors [85] maxime honoratur. ubi autem tantum studium fit pro corporis
esca, ad quam anime semen consumitur quid si pro suis liberis matre atque nutrice nonne
omne studium est faciendum? hoc enim solo omne mortale semper factum immortalitatis
participat, et omnes peticiones ac oraciones [90] divum permanent paternorum. unde qui
contempnit hoc, et deos videtur negligere. propter deos itaque, coram quibus sacra
mactavit, et uxorem duxit et multo magis se post parentes uxori tradidit ad honorem.

maximus autem honor sobrie mulieri, si videt vitum suum observantem sibi castitatem
[95] et de nulla alia muliere curam magis habentem, sed pre ceteris omnibus propriam et
amicam et fidelem [sibi] existimantem.tanto etiam magis studebit se talem esse mulier. si
cognoverit fideliter atque iuste ad se virum amabilem esse, et ipsa circa virum iuste fidelis
erit. ergo prudentem [100] ignorare non decet nec parentum qui sui honores sunt nec qui
uxort et filiis proprii et decentes, ut tribuens unicuique que sua sunt iustus et sanctus fiat.
multo enim maxime graviter quisque fert honore suo privatus, nec etiam si aliorum quis
multa dederit propria auferendo, libenter acceperit. [105] nichil quoque maius nec
proprius est uxori ad virum, quam societas honorabilis et fidelis. propter que non decet
hominem sane mentis ut ubicunque contingit ponere semen suum, nec ad qualemcunque
accesserit, proprium immittere semen, ut non de generibus vilibus et iniquis similia liberis
legitimis [110] fiant, et quidem uxor honore suo privetur, filiis vero obprobrium
adiungatur.

[3][111] de hiis ergo omnibus reverencia viro debetur: appropinquare vero decet eius
uxoti cum honestate et cum multa modestia et timore, dando verba coniunctionis eius
qui bene habet ac liciti operis et honesti, multa modestia [115] et fide utendo, parva
quidem et spontanea remittendo peccata. et si quid autem per ignoranciam deliquerit,
moneat nec metum incutiat sine verecundia et pudore, nec eciam sit negligens nec
severus. talis quidem enim passio meretricis adulterium est, cum verecundia autem et
pudore [120] equaliter diligere et timere libere mulieris ad proprium virum est. duplex
enim timoris species est: alia quidem fit cum verecundia et pudore, qua utuntur ad patres
filii sobrii et honesti et cives compositi ad benignos rectores, alia vero cum inimicicia et
odio, sicut servi ad dominos et cives ad tyrannos [125] iniuriosos et iniquos.

ex hiis quoque omnibus eligens meliora, uxorem sibi concordem et fidelem et propriam
facere decet, ut presente viro et non, utatur semper non minus ac si presens adesset, ut
tamquam rerum communium curatores, et quando vir abest ut senciat uxor quod nullus
sibi melior [130] nec modestior nec magis proprius viro suo. [131] et ostendet hoc in
principio, ad commune bonum respiciens, quamvis novicia sit in talibus. et si ipse sibi
maxime dominetur, optimus tocius vite rector existet et uxorem talibus uti docebit. nam
nec amiciciam nec timorem absque pudore nequaquam honoravit [135] Homerus, sed
ubique amare precepit cum modestia et pudore, timere autem sicut Helena ait sic dicens
Priamum “metuendus et reverendus es mihi et terribilis amantissime socer”, nil aliud



dicens quam cum timore ipsum diligere ac pudore. et rursus Ulixes ad Nausicam dicit
hoc “te mulier [140] valde miror et timeo”. arbitratur enim Homerus sic adinvicem virum
et uxorem habere, putans ambos bene fieri taliter se habentes. nemo enim diligit nec
miratur umquam peiorem nec timet eciam cum pudore, sed huiusmodi passiones
contingunt adinvicem melioribus et natura benignis, [145] minoribus tamen sciencia ad se
meliores. hunc habitum Ulixes ad Penelopem habens in absencia nil deliquit,
Agamemnon autem propter Criseidem ad eius uxorem peccavit, in ecclesia dicens
mulierem captivam et non bonam, immo ut dicam barbaram, in nullo deficere in
virtutibus Clitemnistre, [150] non bene quidem, ex se liberos habente, neque nisi
cohabitare usus est. qualiter enim iuste, qui antequam sciret illam qualis fieret erga se,
nuper per violenciam duxit? Ulixes autem rogante ipsum Atlantis filia sibi cohabitare et
promittente semper facere immortalem, nec ut fieret immortalis [155] prodire
presumpsit, uxoris affectum et dilectionem et fidem maximam arbitrans penam suam
fieri si malus existens immortalitatem mereatur habere. nam cum Circe iacere noluit, nisi
propter amicorum salutem, immo respondit ei quod nichil dulcius eius patria posset
videri quamvis [160] aspera existente, et oravit magis mortalem uxorem filiumque videre
quam vivere: sic firmiter in uxorem fidem suam servabat. pro quibus recipiebat equaliter
ab uxore.

[4][162] Patet eciam et actor in oracione Ulixis ad Nausicam, honorare maxime viri et
uxoris cum nupciis pudicam societatem. [165] oravit enim deos sibi dare virum et
domum et unanimitatem optatam ad virum, non quamcunque sed bonam. nichil enim
maius bonum ipsa in hominibus ait esse quam cum concordes vir et uxor in voluntatibus
domum regunt. hinc patet rursus quod non laudat unanimitatem adinvicem [170] que
circa prava servicia fit, sed eam que animo et prudencia iuste coniuncta est. nam
voluntatibus domum regere id significat. et iterum dicens quia cum huiusmodi dilectio sit,
multe quidem tristicie inimicis fiunt in ipsis, amicis vero gaudia multa, et maxime audiunt
ipsum sicut vera [175] dicentem. nam viro et uxori circa optima concorditer existentibus
necesse et utriusque amicos sibi adinvicem concordare, deinde fortes existentes esse
terribiles inimicis, suis autem utiles: hiis vero discordantibus different et amici, deinde
vero infirmos esse maxime ipsos huiusmodi sentire.

[180] in istis autem manifeste precipit actor ea quidem que prava et impudica, invicem
inhibere, ea vero que iuxta posse et pudica et iusta sunt, indifferenter sibimet ipsis
servire. studentes primo quidem curam parentum habere, vir quidem eorum qui sunt
uxoris non minus quam suorum, [185] uxor vero eorum qui sunt viri. deinde filiorum et
amicorum et rerum et tocius domus tamquam communis curam habeant, colluctantes
adinvicem ut plurium bonorum ad commune uterque causa fiat et melior atque iustior,
dimittens quidem superbiam, regens autem recte et habens humilem modum et [190]
mansuetum. ut cum ad senectutem venerint, liberati a beneficio multaque cura et
concupiscenciarum et voluptatum que interdum fiunt in iuventute, habeant invicem et
filiis respondere, uter corum ad domum plurium bonorum rector factus est, et statim
scire aut per fortunam malum aut per virtutem [195] bonum. in quibus qui vicerit
maximum meritum a diis consequitur, ut Pindarus ait “dulce enim sibi cor et spes
mortalium multiplicem voluntatem gubernat”, secundum autem a filiis feliciter ad
senectutem depasci. propter que proprie et communiter decet iuste considerantes ad
omnes deos et homines eum qui [200] vitam habet et multum ad suam uxorem et filios et
parentes.



